
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
যেতে নাহি দিব
প্রচারিল—“যেতে আমি দিব না তোমায় ।”
তবুও সময় হ’ল শেষ, তবু হায় যেতে দিতে হ’ল ।
ওরে মোর মূঢ় মেয়ে, কে রে তুই, কোথা হ’তে কি শকতি পেয়ে কহিলি এমন কথা, এত স্পৰ্দ্ধাভরে— “যেতে আমি দিব না তোমায়।” চরাচরে কাহারে রাখিবি ধরে দুটি ছোট হাতে, গরবিনি, সংগ্রাম করিবি কার সাথে বসি গৃহদ্বারপ্রান্তে শ্রান্ত ক্ষুদ্র দেহ শুধু ল’য়ে ওইটুকু বুকভরা স্নেহ । ব্যথিত হৃদয় হ’তে বহু ভয়ে লাজে মৰ্ম্মের প্রার্থনা শুধু ব্যক্ত করা সাজে এ জগতে,—শুধু বলে রাখা “যেতে দিতে ইচ্ছা নাহি ।” হেন কথা কে পারে বলিতে “যেতে নাহি দিব !” শুনি তোর শিশুমুখে স্নেহের প্রবল গর্ববাণী, সকৌতুকে হাসিয়া সংসার টেনে নিয়ে গেল মোরে, তুই শুধু পরাভূত চোখে জল ভরে দুয়ারে রহিল বসে’ ছবির মতন, আমি দেখে চলে এমু মুছিয়া নয়ন।

		 এই পাতা শেষ সম্পাদিত হয়েছে ০৮:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

